
ᐱᖁᔭᕐᒥᑦ ᐋᖅᑭᒋᐊᒃᑲᓂᕐᓂᖅ ᐃᖏᕐᕋᐅᑏᑦ 

ᓄᓇᓯᐅᑎᓄᑦ ᐱᖁᔭᖅ  

 

ᓇᐃᓈᖅᓯᒪᔪᒃ 

 

ᑖᓐᓇ ᐱᖁᔭᒃᓴᖅ ᐋᖅᑭᒋᐊᖅᐳᖅ 

ᐃᖏᕐᕋᐅᑏᑦ ᓄᓇᓯᐅᑎᓄᑦ ᐱᖁᔭᕐᒥ 

ᐊᑐᕆᐊᖃᖅᐳᑦ ᐊᕐᕌᒍᑕᒫᑦᓯᐅᑎᓂᒃ 

ᐅᓂᒃᑳᓕᐊᓂᒃ ᑖᒃᑯᓂᖓ ᐊᐅᓚᑦᓯᑦᔪᑎᓂᒃ 

ᑖᑦᓱᒪ ᐱᖁᔭᐅᑉ ᐊᒻᒪᓗ ᐊᖅᑯᑎᒃᑯᑦ 

ᐅᓗᕆᐊᓇᖅᑐᒦᑦᑕᐃᓕᓂᒃᑯᑦ, ᐊᒻᒪᓗ 

ᕿᒥᕐᕈᓂᐅᔪᒥ ᐱᖁᔭᕐᒥ ᐊᕐᕋᒍᓂᒃ 

ᑕᓪᓕᒪᓂ ᐊᓂᒍᑉᐸᑦ. 

ᐱᖁᔭᕐᒥ ᐋᖅᑭᒋᐊᒃᑲᓂᕐᓂᖅ ᐃᖏᕐᕋᐅᑏᑦ ᓄᓇᓯᐅᑎᓄᑦ ᐱᖁᔭᖅ 

 

ᑖᓐᓇ ᑲᒥᓴᓇᖓ ᓄᓇᕗᑦ, ᐱᖁᔭᐅᓂᕆᔭᖓᓄᑦ ᐊᒻᒪ ᐊᖏᖅᑕᐅᓯᒪᓂᖓᓄᑦ ᒪᓕᒐᓕᐅᖅᑎᓄᑦ, ᐃᒪᓐᓇ 

ᐊᑐᓕᖅᑎᑦᑎᕗᖅ: 

 

1. ᐃᖏᕐᕋᐅᑏᑦ ᓄᓇᓯᐅᑎᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᒃ ᐃᓚᒋᐊᖅᑕᐅᓗᓂ ᒪᓕᓪᓗᒋᑦ 

ᑭᖑᓂᐊᒍ ᐃᓚᖓ 328-ᒥᒃ: 

 

ᐊᕐᕋᒍᑕᒫᑦ ᐅᓂᒃᑲᓕᐊᑦ ᐊᒻᒪᓗ ᑕᓪᓕᒪᓂ ᐊᕐᕋᒍᓂ ᕿᒥᕐᕈᓂᐅᔪᒃ 

 

ᐊᕐᕋᒍᑕᒫᑦ ᐅᓂᒃᑲᓕᐊᑦ 

328.1. (1) ᐃᓗᐊᓂ ᑕᖅᑭᓂ 9-ᓂᑦ ᑕᐃᑲᙵ ᐃᓕᒃᑯᑦ ᑕᖅᑭᑦᓯᐅᑎᓂ, ᐊᑎᓕᐅᕆᔨᒃ 

ᐃᒪᐃᓐᓂᐊᖅᐳᖅ ᐊᑐᐃᓐᓇᐅᑎᑦᓯᓗᓂ ᐊᒻᒪᓗ ᑐᓂᓯᓪᓗᓂ ᒥᓂᔅᑕᒧᑦ ᐊᕐᕋᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᓂᒃ ᐊᕐᕋᒎᓚᐅᖅᑐᒥ ᑖᒃᑯᓄᖓ ᐱᑦᔪᑕᐅᔪᓄᑦ: 

  (a) ᐊᐅᓚᑕᐅᓂᖓᑕ ᑖᑦᓱᒪ ᐱᖁᔭᐅᑉ ᑖᒃᑯᓄᖓ ᒐᕙᒪᒃᑯᑦ ᓄᓇᕗᒻᒥᑦ; 

  (b) ᐊᖅᑯᑎᒃᑯᑦ ᐅᓗᕆᐊᓇᖅᑐᒦᑦᑕᐃᓕᓂᒃᑯᑦ ᓄᓇᕗᒻᒥ; 

  (c) ᓇᓪᓕᐊᑐᐃᓐᓇᖓᓂ ᐱᑦᔪᑕᐅᔪᓂ ᑐᑦᓯᕋᐅᑎᕕᓂᕐᓂ ᒥᓂᔅᑕᒧᑦ.  

       

ᐃᒻᒥᑯᑦ ᑐᕌᖓᔪᒃ ᑐᑭᓯᒋᐊᕈᑎ   

 (2) ᑕᐃᒪ ᐅᓂᒃᑳᓕᐊᒃ ᐅᖃᐅᓯᐅᓯᒪᔪᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ 

ᐱᖃᓯᐅᑎᓂᐊᙱᓚᕐ ᓇᓪᓕᐊᑐᐃᓐᓇᖓᓂ ᐃᒻᒥᑯᑦ ᑐᕌᖓᔪᒃ ᑐᑭᓯᒋᐊᕈᑎᒥᒃ ᑕᐃᑲᓂ 

ᓇᓗᓇᐃᖅᑕᐅᓯᒪᔪᒥ ᑐᓴᒐᑦᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᓂᕐᒧᑦ ᑲᙳᓇᖅᑐᓂ 

ᑎᑎᕋᖅᑕᐅᓯᒪᔪᓂᒃ ᐱᖁᔭᖅ. 

      

ᐅᓂᒃᑳᓕᐊᑦ ᓴᖅᑭᑕᐅᕆᐊᓖᑦ   

 (3) ᒥᓂᔅᑕ ᐃᒪᐃᓐᓂᐊᖅᐳᖅ ᓴᖅᑭᑎᑦᓯᓗᓂ ᐅᓂᒃᑳᓕᐊᓂᑦ ᑐᓂᔭᐅᔪᕕᓂᕐᓂ ᑕᐃᑲᓂ 

ᐃᓚᒃᑲᓐᓂᖓᓂ (1)-ᒥᒃ ᑕᐃᑲᓂ ᒪᓕᒐᓕᐅᖅᑏᑦ ᓯᕗᓪᓕᐹᒥ ᑲᑎᒪᓂᖃᖅᑎᓪᓗᒋᑦ ᑭᖑᓂᖓᓂ 

ᐅᓂᒃᑳᓕᐊᕕᓃᑦ ᑐᓂᔭᐅᔪᕕᓂᐅᑎᓪᓗᒋᑦ ᓱᕐᓗ ᐊᑐᐃᓐᓇᐅᑎᑦᓯᔪᒥᒃ ᐱᕕᑦᓴᖓᑕ 

ᓴᖅᑭᑕᐅᓂᐊᕐᓗᓂ ᐅᓂᒃᑳᓕᐊᕕᓂᖅ.  

ᕿᒥᕐᕈᓂᖅ ᐊᕐᕌᒍᓂ ᑐᓪᓕᒪᓂ ᐊᓂᒍᑉᐸᑦ 

328.2. (1) ᒥᓂᔅᓴᑕ ᐃᒪᐃᓐᓂᐊᖅᐳᖅ, ᑕᐃᒪᙵ ᑕᓪᓕᒪᖓᓂ ᐊᕐᕌᒍᖓᑕ ᐱᒋᐊᕐᓂᖓᑕ 

ᑕᐃᑲᓂ ᐊᕐᕌᒍ 2022-ᒥᒃ, ᕿᒥᕐᕈᓗᒋᑦ 

  (a) ᐊᐅᓚᑕᐅᓂᖏᑕ ᐊᒻᒪᓗ ᐊᑐᓕᖅᑎᑕᐅᓂᖓᑕ ᑖᑦᓱᒪ ᐱᖁᔭᐅᑉ; ᐊᒻᒪᓗ 

  (b) ᑕᒪᓐᓇ ᐊᑦᑐᐃᓂᖓᑕ ᐃᓗᓕᖏᑦ ᑖᑦᓱᒪ ᐱᖁᔭᐅᑉ, ᐱᓗᐊᖅᑐᒥ 

ᐃᖅᑲᕐᓱᐃᓂᐅᑉ ᐊᖅᑯᑎᒃᑯᑦ ᐅᓗᕆᐊᓇᖅᑐᒦᑦᑕᐃᓕᓂᒃᑯᑦ ᓄᓇᕗᒻᒥ. 

         

ᐅᓂᒃᑳᓕᐊᑦ ᕿᒥᕐᕈᓂᐅᔪᒥᒃ 

 (2) ᑕᐃᒪ ᐃᓚᖓᑕ ᕿᒥᕐᕈᓂᐅᔫᑉ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ, ᒥᓂᔅᑕ 

ᐊᑐᐃᓐᓇᐅᑎᑦᓯᓗᓂ ᐅᓂᒃᑳᓕᐅᕐᓂᖕᒥ ᑕᐃᑲᓂ ᕿᒥᕐᕈᑕᐅᓂᐅᑉ, ᐱᖃᓯᐅᑎᓗᓂ, 

ᑐᕌᖓᒍᓐᓇᕐᑐᒥ, ᐊᑐᓕᖁᔭᐅᓯᒪᔪᓂ ᐅᑯᓄᖓ 

  (a) ᐊᓯᔾᔨᑕᐅᓂᖏᑕ ᐊᐅᓚᑕᐅᓂᖏᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ ᑖᑦᓱᒪ 

ᐱᖁᔭᐅᑉ; ᐊᒻᒪᓗ 

  (b) ᐋᖅᑭᒋᐊᖅᑕᐅᓯᒪᓂᖏᑦ ᑖᑦᓱᒧᖓ ᐱᖁᔭᕐᒧᑦ.   

    

ᐅᓂᒃᑳᓕᐊᑦ ᓴᖅᑭᑕᐅᕆᐊᓖᑦ  

 (3) ᒥᓂᔅᑕ ᐃᒪᐃᓐᓂᐊᖅᐳᖅ ᓴᖅᑭᑎᑦᓯᓗᓂ ᐅᓂᒃᑳᓕᐊᓂᒃ ᐊᑐᐃᓐᓇᒍᕐᑕᐅᓯᒪᔪᑦ 

ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ ᒪᓕᒐᓕᐅᖅᑏᑦ ᓯᕗᓪᓕᐹᒥ ᑲᑎᒪᓂᕆᓚᐅᖅᑕᖓᑕ ᑭᖑᓂᐊᒍ 

ᐅᓂᒃᑳᓕᐊᕕᓃᑦ ᐊᑐᐃᓐᓇᕈᒃᑎᑕᐅᓗᑎᒃ ᓱᕐᓗ ᐊᑐᐃᓐᓇᐅᑎᑦᓯᔪᒥ ᐱᕕᑦᓴᖓᑕ 

ᓴᖅᑭᑕᐅᓂᐊᕐᓗᓂ ᐅᓂᒃᑳᓕᐊᕕᓂᖅ. 

     

ᐊᑐᓕᓐᓂᐊᖅᑐᖅ 

       

2. ᑖᓐᓇ ᐱᖁᔭᖅ ᐊᑐᓕᓐᓂᐊᖅᑐᖅ ᔭᓄᐊᕆ 1, 2020 

 


